
সেক্সপিয়র।








যাদৃক্ অভিরুচি।







 ফ্রান্স দেশ কোন সময়ে পৃথক২ খণ্ডে বিভক্ত ছিল। এক প্রদেশের জনেক অন্যায়ী দুরাত্মা তথাকার প্রকৃত অধিপতি আপন অগ্রজ সোদরকে সিংহাসন চ্যুত করিয়া বনবাসে প্রেষণ পূর্ব্বক স্বয়ং রাজাধিকারী হইল।

 পূর্ব্বাধিকারী পদভ্রষ্ট হইয়া নিবাস নিমিত্ত আর্দেন নামক দুর্গম বিপিনে গমন করিলে তদীয় কতিপয় সুস্নিগ্ধ মিত্র স্ব২ ঐশ্বর্য্য সম্পত্তি রাজ্য মধ্যে স্বয়ং বিসর্জন পূর্ব্বক সমভিব্যাহারী হইলেন। রাজ্যাপহারী দুরাত্মা তাহাদিগকে বারণ করিল না, বরং প্রস্থান করিবামাত্র তাঁহাদেরও বিষয় বিভব আপনি অধিকার করিয়া লইল। নৃপতি নির্ব্বাসিত হইয়াও সমভিব্যাহারে বন্ধুবর্গ প্রাপ্ত হওয়াতে মনের সুখে বনবাস করিতে লাগিলেন। ধৈর্য্য গাম্ভীর্য্য সহকারে আরণ্য বিষয় ভোগ করাতে ক্রমে তাঁহাদের সকলেরই বোধ হইল নগরীয় আড়ম্বরান্বিত বিভব অপেক্ষা বন্য বিষয় পরম নির্বৃতি কর। ফলতঃ ইংলন্দীয় প্রাচীন রবিন হুদের ন্যায় এই কানন নিবাসে তাঁহারা স্ব২ স্বান্তমধ্যে যৎপরোনাস্তি প্রীতি প্রাপ্ত হইয়াছিলেন। নিদাঘ কালে শীতলচ্ছায় বিশাল ছায়াতরু তলে সকলে একত্র উপবেশন পূর্ব্বক কুরঙ্গ গণের লীলা রঙ্গ দর্শন করিতেন। মৃগ কদম্ব তাঁহাদিগের ঈদৃশ করুণাস্পদ হইল যে আপনাদের স্বাভাবিক আহার নিমিত্ত দুই একটার প্রাণ বিনাশ করিতে হইলেও শোকে ব্যাকুল হইতেন। শিশির সময়ে হৃদয় বিদারক নীহার

		 এই পাতা শেষ সম্পাদিত হয়েছে ২০:১৪টার সময়, ২৮ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

